TRIBUNAL TA' REVIZJONI AMMINISTRATTIVA
MAGISTRAT DR. CHARMAINE GALEA

7 ta’ Lulju 2022
Rikors Numru 18/2019
Christian Borg
Vs
Awtorita” ghat-Trasport f"Malta

It-Tribunal,

Ra r-rikors ipprezentat minn Christian Borg datat 6 ta’ Frar 2019 li permezz
tieghu ppremetta s-segwenti:

1. 1lli l-esponent huwa d-detentur ta’ Public Service Garage Permit Numru 52/91,
Princess Garage, B’Kara Road, San Giljan u jopera tait dan il-permess servizz
ta’ kiri tal-karozzi tant il-franchise internazzjonali “Goldcar” u “Rhodium”
abbazi ta’ Master Franchise Agreement illi huwa gszandu ma Goldcar Master
SL ta’ Spanja.

2. i dan in-negozju llum jinvolvi I-kiri ta’ ‘il fug minn elf u mitejn (1200)
karozza.

3. Illi b’ittra datata 17 ta’ Jannar 2019 hawn annessa u mmarkata bhala Dok A,
I-Awtorita’ ghat Trasport f"Malta (“l-Awtorita ) issospendiet [-awtorizzazzjoni
tal-public service garage licence tar-rikorrent fug indikata b’effett immedjat
fuq l-allegazzjoni illi “there exists serious grounds which warrant the
immediate suspension of your authorisation”.



. Wi I-Awtorita’ intimata bbazat is-sospensjoni mmedjata tal-public service
garage licence tar-rikorrent fuq I-artikolu 7(2) tal-L.S.499.58 li jipprovdi illi:

“(2) L-Awtorita’ tista’ f’kull hin u fuq bazi ragonevoli tissospendi, tirtira jew
thassar awtorizzazzjoni billi tag/ti lil operatur avviz bil-miktub li fih tag#ti r-
ragunijiet gral dik is-sospensjoni, irtirar jew thassir, izda kemm-il darba ma
jkunx hemm mgiba #azina jew negligenza jew ragunijiet aktar serji gaal
sospensjoni, tezid lura jew tzassir immedjat, id-data operattiva ta’ dak [-aviz
m’ghandhiex tkun ingas minn tmienja u gzoxrin gurnata mid-data tal-avviz. ”

. Il skond I-Awtorita din id-decisjoni ttiedet wara li I-istess Awtorita allegat
illi : “over the past years, received, and continue to receive numerous, repeated
and extremely serious complaints of malpractices from clients who have hired
a car from ‘Goldcar’ in Malta and have, in one way or another, felt aggrieved,
abused, swindled or cheated by your car hire agency” u illi “Said complaints
have been and continue to be lodged with the Malta Tourism Authority, the
Consumer Affairs Division of the MCCAA, the Executive Police and Transport
Malta” u inoltre allegat ukoll li “Transport Malta had taken action against you
which had not been stepped up following commitments made from your end to
address the situation and to ensure that such malpractices do not continue”
izda “This notwithstanding the above-mentioned authorities have continued to
receive against ‘Goldcar’ whereby it is clear that you have failed completely
from honouring your undertaking to operate in a proper, professional and
correct manner.”’

. 1lli b’konsegwenza ta’ tali sospensjoni [-Awtorita appellat tat struzzjonijiet lir-
rikorrent sabiex jieqaf minnufih milli jikri vetturi tazt il-licenzja fug imsemmija
u nfurmatu wkoll li kwalsiasi licenzja u/jew awtorizzazzjoni li kellu ma kentix
ser tigi mgedda u li langas ma kienu ser jiggeddu I-licenzji tal-vetturi tieg/u.

. Il l-esponent in linea legali jissottometti li d-decisjoni ta’ sospensjoni tal-
licenzja meauda mill-Awtorita ntimata hija bi ksur tal-artikolu 39(1) u (2) tal-
Kostituzzjoni ta’ Malta nkwantu s-sospensjoni ta’ licenzja ta’ operar ta’
negozju ta’ kiri ta’ vetturi, partikolarment meta fil-kaz odjern ghandu effett
pregudizzjevoli enormi ghar-rikorrent, gzandu jitgies sinonimu ma sospensjoni
kontemplata u li tista tigi mposta biss minn “qorti ndipendenti u mparzjali

(53

mwagqqfa b’ligi”.

. 1lli b’konsegwenza ta’ dak espress fil-paragrafu precedenti, ir-rikorrent
jagfimel riferenza ampja ghas-sentenza mog#tija mill-Qorti Kostituzzjonali fit-
3 ta’ Mejju 2016 fil-kawza “Federation of Estate Agents vs Direttur Generali
(Kompetizzjoni), |-Onorevoli Prim’ Ministru u I-Avukat Generali” (Rif Nru
87/2013JPG) fejn, inter alia, il-Qorti osservat li d-Direttur Generali ma setax

11.

jitgies bzala gorti mparzjali meta tali persuna qged jagixxi fir-rwol ta’ kemm
prosekutur u kemm gudikant; u li bl-applikazzjoni tal-artikolu 39 tal-
Kostituzzjoni ta’ Malta, id-dritt fundamentali gzal smigh xierag minn “qorti”
irid jesisti f’kull stadju tal-proceduri u mhux biss fl-istadju ta’ appell.

I1i I-istess posizzjoni giet adottata iktar ricentement mill-Qorti Kostituzzjonali
fil-kawza fl-ismijiet “Rosette Thake noe vs Kummissjoni Elettorali et ” decisa
fit-8 ta’ Ottubru 2018 (Rif Nru 25/17JZM) fejn gie osservat li d-decisjoni tal-
Kummissjoni Elettorali li timponi multa ngenti ma tistax titgies biss bzala
decisjoni purament amministrattiva u “Fir-rigward din il-Qorti tagimel
referenza ghall-kazistika, lokali u ewropea, citata in extenso mill-ewwel Qorti,
u tosserva li fid-determinazzjoni tal-punt jekk multa amministrattiva gzandhiex
IN-natura ta’ piena, ma jiddependix min-nomenklatura li tingzata fil-ligi
domestika, izda tiddependi wkoll minn natura u mis-severita™ tal-multa”.

i fil-kaz odjern id-decisjoni meAuda mill-Awtorita ntimata ma tistax ma
titqiesx Zlief li hija wazda ngenti u ta’ natura punittiva fil-konfront tar-rikorrent
u allura jiskatta d-dritt kontemplat fl-artikolu 39 tal-Kostituzzjoni ta’ Malta:
“Kull meta xi hadd ikun akkuzat b 'reat kriminali huwa ghandu ..... jigi moghti
smig# xieraq gielug zmien ragjonevoli minn qgorti indipendenti u imparzjali

(53]

imwagqqfa b’ligi”.

I1li ghalhekk I-esponent jissottometti li I-Awtorita ntimata ma setg#etx tiefu d-
decisjoni li tissospendi I-awtorizzazzjoni tal-public service garage licence tar-
rikorrent fuq indikata Qhaliex tali misura drakonjana, punittiva u ta’
konsegwenza enormi fug in-negozju tar-rikorrent setg/et tittiezied biss minn
“qorti” fid-definizzjoni mog#tija fl-artikolu 39 tal-Kostituzzjoni ta’ Malta,
liema definizzjoni ma tinkludix I-Awtorita ntimata.

Ili 1-esponent umilment jissottometti li d-determinazzjoni dwar il-legalita o
meno tad-decisjoni meAuda mill-Awtorita appellata meritu ta’ dan [-appell ma
taqax fil-mansjoni ta’ dan it-Tribunal u ghalhekk jitlob li dwar tali kwistjoni
issir id-debita riferenza lil Prim’ Awla tal-Qorti Civili fil-Gurisdizzjoni
Kostituzzjonali Tagzha.

Illi assolutament bla pregudizzju ghas-suespost, I-esponent jissottometti li r-
ragunijiet mog#tija mill-Awtorita appellata wara d-decisjoni gzas-sospensjoni
tal-licenzja tar-rikorrent huma g#al kollox infondati fil-fatt u fid-dritt.

Ili ghandu jigi spjegat li fis-settur ta’ kiri ta’ karozzi, ir-rikorrent jopera d-
doppju ta’ vetturi ta’ I-eqreb kompetitur tiegsu u Aafna iktar mid-doppju ta’
kompetituri ozra. Inoltre peress li r-rikorrent, kuntrarjament g#zal operaturi
oara fis-settur, ma jagzmilx kummere¢ fil- “leasing” fejn karozza tigi mikrija

ghal xhur u anke snin lil persuna/kumpannija wa#da izda biss f’kiri ghal granet
jew perjodi qosra, in-numru ta’ klijenti tar-rikorrent huwa bil-bosta iktar
konsiderevoli minn dawk ta’ operaturi ohra u ghalhekk I-incidenza ta’ nuqqas
ta’ qbil ossia complaints hija #afna iktar elevata. Dan il-fatt pero gatt ma gie
apprezzat mill-MCCAA (Malta Competition and Consumer Affairs Authority) li
effettivament tiezu 7sieb I-ilmenti li jsiru mill-klijenti tar-rikorrent.

Ili matul dawn l-ai%ar sentejn ir-rapprezentanti anke legali tar-rikorrent
skambjaw innumerevoli korrispondenza u gaamlu diversi lagg/at mal-MCCAA
fejn ippruvaw jikkoperaw sabiex jissodisfaw lill-Awtorita’ fil-limiti ta’ dak li
jiddetta ragjonevolment I-operar tan-negozju fis-settur tar-rikorrent. Matul
dawn in-negozjati r-rikorrent baqa’ jindirizza u jsolvi kull ilment li kienet ged
tircievi l-imsemmija Awtorita’. Habta u sabta pero, fl-eqqel tas-sajf ta’ 2018,
perjodu fejn ir-rikorrent kien magqtul bix-xog#ol, I-imsemmija Awtorita’
(MCCAA) dehrilha li twaqgaf il-laggsat u fit-18 ta’ Settembru 2018 inizjat
proceduri amministrattivi ta’ investigazzjoni kontra r-rikorrent abbazi tal-Att
Dwar |-Affarijiet tal-Konsumatur (Kap 378) (Dok B). Ir-rikorrent irrisponda
ghal dawn il-proceduri b’sottomissjonijiet datati 2 ta’ Ottubru 2018 (Dok C)
fejn wara li rrileva li huwa jinnegozja madwar mitt elf (100,000) kirja ta’ vetturi
fis-sena, kkontesta kull allegazjoni ta’ ksur indirizzat lilu mill-MCCAA u spic¢ca
sabiex informa lil dik 1-Awtorita’ li “It is therefore the exponent’s hope that if
any issues still remain, these are treated outside the ambit of the above
Proceedings since the exponent believes that any punitive/disciplinary
measures in his regard should be considered unnecessary and inappropriate.”

i wara dawn is-sottomissjonijiet datati 2 ta’ Ottubru 2018 u minkejja I-

istedina appena imsemmija magzmula lil MCCAA (a) I-MCCAA ma radet ebda
passi ulterjuri jew decizjoni fuq in-Notice of Investigation li kienet istitwiet bl-
Awviz Dok B; (b) I-MCCAA gatt ma ittantat timponi xi multa kontra r-rikorrent
kif kienet intimat fl-istess Notice of Investigation; (c) I-MCCAA gatt ma reggret
talbet xi lagghsa oAra mar-rikorrent biex tirrisolvi I-ilmenti li hija kienet
tirritjeni li kien fadal jigu trattati; (d) I-MCCAA gatt ma nfurmat lir-rikorrent
jekk kenitx irceviet xi ilmenti ofira ming#iand kerrejja ta’ vetturi minghand ir-
rikorrent.

.Ili inoltre r-rikorrent jirrileva u jikkonferma li mis-sajf tas-sena 2018 sallum,

huwa ma rcieva ebda komunikazzjoni jew ilment mingzand I-Awtorita’ ntimata,
I-Pulizija Ezekuttiva jew I-Awtorita’ tat-Turizmu Kif I-Awtorita’ ntimata ssemmi
fid-decizjoni ta’ sospensjoni tal-licenzja (Dok A).

18. llli ghalhekk ir-rikorrent jossottometti li jew |-Awtorita’ ntimata ged tkun

inveritiera meta tallega li |-Awtorita’ tat-Turismu, |-MCCA, il-Pulizija
Ezekuttiva u I-Awtorita’ ntimata nnifisha kompliet jew ghadha tircievi Imenti

24,

dwar l-operar tan-negozju tar-rikorrent jew alternattivament ged tammetti li
jekk dawn l-awtoritajiet ircevew xi Imenti ming#and Kklijenti tar-rikorrent, huma
naqsu li jirriferuhom lir-rikorrent sabiex abbazi tal-prin¢ipju tal-audi alteram
partem huwa jkun fil-posizzjoni li jittratthom, jirrispondi dwarhom u jsolvi kif
dejjem ghamel. Ir-rikorrent jasserixxi li kull meta gie mg#aarraf b 'xi ilment ta’
klijent, dan I-ilment dejjem gie risolt u rimedjat.

I11i li kieku kien hemm cirkostanzi hekk serji kif ged tallega issa I-Awtorita’, ir-
rikorrent kien jippretendi illi kien jircievi f'xi hin ittra jew avviz mill-Awtorita’
nnifisa sabiex tigbidlu I-attenzjoni gAal dan l-istat ta’ fatt gabel ma jittiehed
pass hekk drakonjan illi tigi sospiza I-licenzja tiegzu b effett immedjat.

Illi sabiex japplika r-Regolament 7(2) tal-Legislazzjoni Sussisdjarja 499.58
“Regolament Dwar Servizzi Ta’ Kiri Ta’ Vetturi” ghal kKaz in dizamina, trid ta’
bilfors tavvera ruZiha “bazi ragonevoli” u wkoll I-Awtorita’ ntimata hija
obbligata li tag#ti r-ragunijiet li wassluha tiezu d-decisjoni gAas-sospensjoni
tal-licenzja.

Ili la tezisti bazi ragonevoli u wisq angas ma ng#iataw ir-ragunijiet li wasslu
ghas-sospensjoni tal-licenzja, #lief allegazzjonijiet vagi u generali, tant li r-
ragunijiet li nghataw huma meri allegazzjonijiet gatt sostanzjati, u tant ukoll li
wara t-2 ta’ Ottubru 2018 qatt ma ntbghatet xi tip ta’ warning letter u gatt ma
saret xi komunikazzjoni ofra mar-rikorrent mill-Awtorita’ ntimata jew mill
MCCAA, Pulizija Ezekuttiva jew Awtorita tat-Turismu.

Ili inoltre ma tezisti I-ebda “mgieba hazina jew negligenza jew ragunijiet aktar
serji” ai termini tar-artikolu 7(2) proviso tal-ligi sussisdjarja 499.58 li b’xi mod
kellhom iwasslu ghas-sospensjoni mmedjata tal-licenzja maniruga mill-
Awtorita’ ntimata;

I I-Awtorita’ ntimata nagset milli ssemmi r-ragunijiet vari li wasslu g#as-
sospensjoni tal-licenzja u fl-ittra taghiha ta’ sospensjoni nhbiet biss wara I-
generalita’ ta’ dawk li hi ssejhilhom “complaints” u wisq anqas qatt innotifikat

lir-rikorrent b’tali complaints li hi ssostni “have been and continue to be
lodged”.

I1li in vista tas-suespost, id-decisjoni meritu ta’ dan I-appell kienet warda gral
kollox abuziva u illegali u gAalhekk giandha tigi revokata.

Ghaldagstant I-esponent umilment jitlob lil dan I-Onorabbli Tribunal sabiex,
ghar-ragunijiet fug imsemmija, prevja kwalsiasi dikjarazzjoni jew
provvediment opportun u prevja decisjoni dwar il-kostituzjonalita tad-decisjoni
me#uda mill-Awtorita appellata:



(1) Jiddikjara li d-decisjoni meAuda mill-Awtorita ghat-Trasport f"Malta sabiex
jissospendi l-awtorizzazzjoni tal-public service garage licence tar-rikorrent
bin-numru 52/91 fuq indikata anke jekk mhux b effett immedjat ghandha tigi
revokata;

(2) Jordna lil-Awtorita appellata sabiex thassar I-ordni mogf#tija lir-rikorrent
sabiex ma jikrix vetturi registrati tazt I-imsemmija licenzja tal-public service
garage;

(3) Tordna lill-Awtorita appellata sabiex iggedded kull licenzja u/jew
awtorizzazzjoni li r-rikorrent gzandu mingzand I-Awtorita appellata;

(4) Tordna lill-Awtorita appellata sabiex iggedded kull licenzja ta’ vettura li

ghandu r-rikorrent.

Ra r-risposta tal-Awtorita’ intimata pprezentata fil-15 ta’ Frar 2019 li permezz
taghha eccepiet is-segwenti:

1. Preliminarjament fir-rigward tal-aggravju preliminari mressaq mill-
appellant relattiv grall-allegat ksur tad-drittijiet fundamentali tieg#u,
apparti mill-fatt li ma sar ebda ksur tad-drittijiet fundamentali tal-appellant
kif ged jigi minnu lamentat, certament li dan it-Tribunal mhuwiex vestit bil-
kompetenza biex jinvestiga lanjanzi ta’ natura kostituzzjonali u dan kif
kjarament pronunzjat minn dan I-Onorabbli Tribunal stess fis-sentenza fl-
ismijiet ‘Eugene Cardona —Vs- L-Awtorita’ ghat-Trasport f"Malta maghrufa
wkoll bzala Transport Malta’ (Rikors Nru. 127/2013) deciza fil-11 ta’
Mejju, 2015 li fiha gie micaud aggravju simili ta” indoli kostituzzjonali u gie
enuncjat kif gej:

“Illi fir-rikors tal-appell odjern, ir-rikorrent igajjem numru ta’ aggravyji,
usud rigwardanti lezjonijiet tad-drittijiet fundamentali tiegzu. i irid
jingzad minnufih illi dan it-Tribunal mhux kompetenti li jippronunzja
rufiu fuq kwistjonijiet ta’ lezjoni ta’ tali drittijiet. Dan huwa c¢ertament il-
kompetenza ta’ forum iehor.”

Konsegwentement dan I-aggravju gzandu jigi sommarjament respint.

2. 1, fil-mertu, id-decizjoni tal-Awtorita’ rispondenti kif notifikata lir-
rikorrent hija waida gusta, korretta u skond il-ligi u, kuntrarju gzal dak i
ged jigi allegat mir-rikorrent, altru milli 1-Awtorita’ rispondenti kellha
ragunijiet validi sabiex tasal g#ad-decizjoni minnha mefuda a tenur tar-
Regolament 7(2) tal-Legislazzjoni Sussidjarja 499.58 u dan kif evidenzjat



mill-farragni ta’ rapporti li saru kontra r-rikorrent u li kopja tagzhom ged
tigi hawn annessa biala Dok. ‘A’ (il-faxxiklu s#iz). Oltre dan ir-rikorrent
jaf ben tajjeb — u dan se jigi ampjament ippruvat waqt it-trattazzjoni ta’ dan
ir-rikors — illi huwa kien diga ngzata diversi twissijiet u anke opportunitajiet
sabiex l-operat tieghiu ma jkomplix iwagqa’ I-industrija tat-turizmu u s-
settur tal-kiri tal-karozzi f’Malta ghar-redikolu u z-zebliegn tat-turisti li
jzuru pajjizna izda ghalkemm inizjalment ir-rikorrent, proprju biex jevita I-
konsegwenzi illi issa gieg#ed jirrinfaccja, wera li kien se jikkopera mal-
awtoritajiet u jindirizza I-problemi fl-operat tieg#u, appena deherlu illi I-
krizi kienet giet sorvolata, rega’ lura ghall-prattici ta’ gabel b’mod illi I-
ilmenti dwar l-operat tiegiu reggiu bdew dezlin fug bazi kontinwa u
regolari. Dan kollu kif ir-rikorrent jafu ben tajjeb u kif se jigi ampjament
ippruvat waqt it-trattazzjoni ta’ din il-kawza.

3. llli ghalhekk id-decizjoni tal-Awtorita’ rispondenti timmerita i tigi
konfermata u r-rikors prezentat mir-rikorrent appellant gzandu jigi mi¢zud
bl-ispejjez kontra tieg#u.

Sema’ x-xhieda;

Ra l-atti kollha;

Ra n-Noti ta’ Sottomissjonijiet tal-partijiet;

Ra li r-rikors gie mholli ghal-lum ghas-sentenza.
Ikkunsidra:

Ili r-rikorrent hassu aggravat b’de¢izjoni tal-Awtorita™ intimata komunikata lilu
permezz ta’ ittra datata 17 ta’ Jannar 2019 11 permezz taghha gie mgharraf illi I-
Awtorita” intimata kienet issospendiet il-licenzja ta’ public service garage li
kellu b’mod immedjat u dan abbazi tar-Regolament 7 (2) tal-Legislazzjoni
Sussidjarja 499.58 li jipprovdi s-segwenti, u cioe:

“(2) L-Awtorita’ tista’ ’kull hin u fuq bazi ragonevoli tissospendi, tirtira
jew thassar awtorizzazzjoni billi tag#ti lil operatur avviz bil-miktub li fih
tagati r-ragunijiet gral dik is-sospensjoni, irtirar jew tzassir, izda kemm-
Il darba ma jkunx hemm mgiba %azina jew negligenza jew ragunijiet aktar
serji ghal sospensjoni, tezid lura jew tzassir immedjat, id-data operattiva



ta’ dak l-avviz m’ghandhiex tkun ingas minn tmienja u gzoxrin gurnata
mid-data tal-awviz. ”

[11i mill-provi prodotti jirrizulta illi r-rikorrent kellu licenzja biex jopera public
service garage bi flotta ta’ madwar elf, mija u hamsa w erbghin (1145) vettura.
Permezz tad-decizjoni appellata huwa gie nfurmat biex iwaqqaf I-operat tieghu
ta’ kiri ta’ vetturi u dan peress li I-Awtorita” intimata u awtoritajiet ohra, fuq
medda ta’ zmien, kienu récevew ammont konsiderevoli ta’ Imenti minn klijenti li
uzaw is-servizzi ta’ kiri ta’ vetturi li kien joffri r-rikorrent. Huwa gie nfurmat
ukoll li kull licenzja jew awtorizzazzjoni li kellu ma kinitx se tigi mgedda u li
angas ma kienu se jiggeddu I-licenzji tal-vetturi li Kien jikri.

Ili I-ewwel aggravju tar-rikorrent huwa li d-decizjoni appellata ttiehdet bi ksur
tal-artikolu 39 (1) u (2) tal-Kostituzzjoni ta’ Malta in kwantu hija ta’ natura
punittiva u allura jiskatta d-dritt kontemplat fic-citat artikolu u ¢ioe” li kellu jigi
moghti smigh xierag fi zmien ragjonevoli minn qorti indipendenti u imparzjali
mwagqqfa b’ligi. i t-Tribunal jirrileva illi m’ghandux kompetenza li jiddeciedi
dwar lanjanzi kostituzzjonali ghaliex tali lanjanzi huma riservati ghal fora ohra.
I1li dan ir-rikorrent jafu ben tajjeb ghaliex fir-rikors promutur innifsu jitlob li ssir
id-debita  referenza  lill-Prim’Awla  tal-Qorti ~ Civili  fil-gurisdizzjoni
kostituzzjonali taghha. 1lli t-Tribunal ma jagbel xejn ma’ din it-talba ghaliex it-
Tribunal jista’ jaghmel hekk biss wara li jkun iddecieda eccezzjoni dwar il-
kompetenza tieghu u mhux meta parti tintavola rikors b’lanjanzi kostituzzjonali
quddiemu ben konsapevoli tan-nuqqas ta’ kompetenza tal-istess Tribunal li
jiddetermina tali lanjanzi. Illi fil-fehma tat-Tribunal ma kien hemm I-ebda xkiel
ghar-rikorrent li jipprocedi bil-lanjanzi tieghu quddiem il-forum kompetenti.
Kwindi din it-talba gieghda tigi michuda.

Ili r-rikorrent jishaq ukoll illi d-de¢izjoni tas-sospensjoni tal-licenzja hija wahda
infondata fil-fatt u fid-dritt u li sab id-decizjoni ma’ wiccu minghajr ma’ 1-
Awtorita” intimata avvicinatu gabel bil-problemi li kienet ged tirriskontra.

[Hli mill-provi prodotti jirrizulta illi I-Awtorita™ ta' Malta ghall-Kompetizzjoni
u ghall-Affarijiet tal-Konsumatur ~ (MCCAA)  kienet ir¢eviet ghadd
konsiderevoli ta’ Imenti minghand persuni, fil-maggor parti taghhom barranin,
li xtraw is-servizz ta’ car hire minghand ir-rikorrenti u gibdet l-attenzjoni tar-
rikorrent ghall-istess ilmenti. Jirrizulta wkoll li kienu saru xi lagghat biex jigu
ndirizzati I-istess ilmenti u kien hemm ammont minnhom li r-rikorrent indirizza

1 Ara Dokument BF1 a fol. 579



u l-ilment inghalaq. Pero™ kien hemm ohrajn li bagghu pendenti. Jirrizulta pero®
illi f’Settembru 2018 I-MCCAA inizjat proc¢eduri amministrattivi ta’
investigazzjoni fil-konfront tar-rikorrent.? L-istess rikorrent irribatta dak li kien
gieghed jigi allegat permezz ta’ korrispondenza datata 2 ta” Ottubru 2018, wara
liema ma rega’ sema’ xejn iktar mill-istess Awtorita® jew minghand xi awtorita’
ohra sakemm ircieva d-decizjoni appellata.

Il fil-fehma tar-rikorrent ma kienet tezisti ebda bazi ragjonevoli ghas-
sospensjoni tal-licenzja de quo hlief ghal allegazzjonijiet vagi, u wisq ingas giet
ippruvata xi mgieba hazina jew negligenza da parti tieghu li minhabba fihom
Kienet timmerita sospensjoni immedjata tal-licenzja in kwistjoni.

Ikkunsidra:

[11i mid-dokumenti annessi man-Notice of Investigation li -MCCAA baghtet lir-
rikorrenti jirrizulta illi I-istess Awtorita® kienet irriskontrat numru ta’ nuqqasijiet
serji fl-operat tar-rikorrent. Illi da parti tieghu ir-rikorrent tramite I-konsulent
legali tieghu indirizza I-punti mgajjma fl-ittra mibghuta lilu.

Ir-rikorrent xehed illi I-Awtorita” intimata gatt ma kienet ikkomunikat mieghu
dwar xi Imenti li kienu waslulha dwar il-kiri ta’ vetturi u li pero” kellu kuntatt
mal-MCCAA. lJispjega fejn kien hemm ilmenti ta’ overcharging huma dejjem
irrisolvew il-kwistjoni u taw il-flus lura. In kontro-ezami r-rikorrent stqarr illi
fl-2016 huwa Kkien ircieva ittra ohra ta’ sospensjoni minghand I-Awtorita’
intimata pero” gatt ma kienu saru lagghat. Mistogsi jekk kienx jaf dwar lagghat
li nzammu fl-Awtorita™ intimata mal-konsulent legali li kellu dak iz-zmien, ir-
rikorrent wiegeb li ma kienx jaf b’dawn il-laqghat. Mistogsi jekk impjegati
tieghu kinux galulu li attendew lagghat ma’ uffi¢jali tal-Awtorita” intimata, r-
rikorrent gal li ma kienx jaf b’dawn il-lagghat.

Joyce Borg, Direttur Generali tal-Ufficju ghall-Affarijiet tal-Konsumatur,
spjegat li lir-rikorrent kienu gibdulu I-attenzjoni dwar diversi nugqasijiet li kienu
rriskontraw. Spjegat li peress li I-ilmenti kienu fil-maggor parti minnhom minn
barranin, kien ged jinghata isem hazin lil Malta. Mistogsija mid-difensur tar-
rikorrent kemm-il ilment gie solvut bonarjament hija stgarret li kienu ftit.
Tispjega li wara li saret laggha f’Lulju 2018, -MCCAA kienet ged tistenna
risposta minghand il-kunsulent legali tar-rikorrent, liema risposta pero” bagghat
ma waslitx u ghalhekk f’Settembru 2018 baghtu l-avviz ta’ investigazzjoni.

2 Dokument B a fol. 8



Mistogsija ghaliex wara li hareg l-avviz ta’ investigazzjoni ma kinux hadu
decizjoni, ix-xhud wiegbet li kienu kawti ghaliex fin-nofs kien hemm potenzjal
ta’ multi kbar hafna. Tispjega li sa dakinhar li kienet ged tixhed kien ghad
m’hemmzx decizjoni finali. Tispjega li I-uffi¢ju taghha ma kellu x’jagsam xejn
mad-decizjoni appellata u ma kien hemm ebda diskussjonijiet mal-Awtorita’
intimata fuq il-mertu ta’ din id-decizjoni. Ix-xhud xehdet li huwa rrilevanti r-
ratio bejn I-ilmenti u n-numru ta’ kirjiet 1i ghamel ir-rikorrent. Ix-xhud esebiet
ukoll riassunt ta’ kwantita® ta’ Imenti li dahlu fl-Uffi¢ju taghha dwar is-servizz
moghti mir-rikorrent.?

i r-rikorrent esebixxa dikjarazzjoni tan-numru ta’ kuntratti ta’ kiri li saru
minnu f*perjodu ta’ tnax-il xahar minn Settembru 2018 sa Awwissu 2019 b’total
ta’ 39,006 kirja. Esebixxa wkoll dokumentazzjoni dwar apparat imsejjah Record
360 li permezz tieghu jigi stabbilit b’mod elettroniku I-istat tal-vettura fil-bidu
tal-kirja u l-istat taghha fit-terminazzjoni tal-kirja, liema apparat beda jintuza fl-
1 ta’ Novembru 2018.

Chantelle Bugeja, impjegata ta’ Princess Operations, stqarret illi 1-istess
socjeta” kellha franchise tas-soc¢jeta’ Goldcar li pero” ntemmet f”Di¢embru 2019.
Hija xehdet ukoll dwar xi Imenti ta’ xi klijenti u kif dawn gew handled mill-
kumpanija biex instabet soluzzjoni.

Pierre Montebello, Chief Officer tad-Direttorat tat-Trasport fuq I-Art, spjega li
I-Awtorita” intimata irceviet ilmenti fuq medda ta’ snin u ¢ioe mill-2016.
Jispjega li ghalkemm l-ammont ta’ kirjiet kien kbir, 1-ammont ta’ Imenti kien
kbir ukoll.

Ikkunsidra:

[li I-ewwel ilment li se jigi ndirizzat huwa dak sollevat mir-rikorrent fir-rigward
tal-ksur tal-prin¢ipji ta’ gustizzja naturali, u iktar precizament il-prin¢ipju tal-
audi alteram partem. Ir-rikorrent issottometta illi huwa ma nghatax ¢ans iressaq
‘il quddiem is-sottomissjonijiet tieghu biex jirribatti dak li kienet gieghda tallega
[-Awtorita” intimata.

i t-Tribunal jirrileva illi huwa konxju li hafna mid-decizjonijiet li tiehu I-
Awtorita’ intimata jigu preceduti b’avviz li I-Awtorita™ tkun se tiehu tali
decizjoni. F’hafna kazijiet dan huwa rikjest mill-istess ligi. Illi pero’, f’kaz ta’

3 Dokument JB1 a fol. 716 et sequitur

sospensjoni ta’ licenzja ta’ operatur ta’ public service garage il-ligi taghti I-poter
lill-Awtorita™ intimata tissospendi minnufih il-licenzja tal-operat jekk
jirrizultalha li hemm ragunijiet serji u gravi li jirrikjedu li hija tissospendi |-
licenzja minnufih.

I1li t-Tribunal josserva illi I-ilmenti kienu ilhom jingemghu minn snin gabel I-
Awtorita” intimata ddecidiet li tissospendi minnufih il-licenzja tar-rikorrenti.
Fil-fatt ir-rikorrent innifsu jghid li fI-2016 kien ircieva decizjoni ta’ sospensjoni
ohra li pero” ma jirrizultax li dahlet in effett, u dan ghaliex jirrizulta li komplew
dehlin I-ilmenti u kwindi t-Tribunal ghandu ghaliex jifhem li r-rikorrent baqa’
jopera. Jirrizulta wkoll, ghalkemm jista’ jkun li ma kienx prezenti r-rikorrenti,
li I-Awtorita” intimata zammet laqghat ma’ rapprezentanti tar-rikorrenti fejn gew
diskussi n-nuqgasijiet li I-Awtorita™ kienet giet a konoxxenza taghhom. Illi r-
rikorrent kien ben konsapevoli li kien ged ikun hemm diversi problemi fl-operat
tieghu, kemm ghaliex I-MCCAA kienet ged tigbidlu l-attenzjoni, u kif ukoll
anke ghaliex ghal lagghat ma’ uffi¢jali tal-Awtorita™ intimata Kienu jattendu
rapprezentanti tieghu u I-konsulent legali tieghu. i filwagt li r-rikorrent xehed
illi huwa ma kienx jaf b’dawn il-lagghat dan it-Tribunal ma huwiex konvint li
kien gieghed jghid il-verita™. Illi ghalhekk filwaqt li jista’ jkun li r-rikorrent ma
kienx prezenti ghal dawn il-laqghat ¢ertament kien jaf bid-diversi Imenti li kienu
ged jaslu ghand I-Awtoritajiect fuq medda ta’ zmien u hu baga’ ma ha l-ebda
azzjoni serja sabiex jigu ndirizzati, almenu sa Novembru 2018 meta beda juza
apparat maghruf bhala Record 360, fejn wara li beda jintuza I-istess apparat |-
ilmenti nagsu xi ftit.

i r-rikorrent jilmenta wkoll mill-fatt illi d-decizjoni appellata ma kinitx
sufficjentement motivata u dana ghaliex I-Awtorita™ intimata nagset li tindika
x’kienu I-ilmenti li abbazi taghhom |-operat tar-rikorrent gie sospiz. Illi dan it-
Tribunal josserva illi r-rikorrent kien ben konsapevoli tad-diversi Imenti, fost
ohrajn ghaliex -MCCAA kienet gibditlu I-attenzjoni ghal iktar minn darba, tant
li £Settembru 2018 harget Ordni ta’ Investigazzjoni fil-konfront tieghu. Illi
ghalhekk it-Tribunal huwa tal-fehma illi ghalkemm I-Awtorita intimata ma
nizzlitx kull ilment li kien dahal lill-awtoritajiet Maltin minn persuni barranin li
uzaw is-servizz tar-rikorrent, id-decizjoni notifikata lilu kienet ben motivata.
Din ma kinitx xi decizjoni sorpiza fejn ir-rikorrent gie f’kuntatt ghall-ewwel
darba mad-diversi Imenti mressga minn persuni li wzaw is-servizzi tar-rikorrent.
Fil-fehma tat-Tribunal ir-rikorrent kien ben konsapevoli illi s-sitwazzjoni ma
kinitx dagshekk felici u kompla jippersiti fl-agir tieghu minghajr ma jaghti
rimedji sodisfacenti ghall-ilmenti gustifikati li kien ged ikun hemm. Bizzejjed
wiehed jara I|-faxxiklu esebit mill-Awtorita® intimata mar-risposta taghha li

jinkludi ammont ta’ korrispondeza bejn 1-Awtorita™ u ¢ertu Lorry Caruana, liema
persuna kienet ged tikkomunika mal-Awtorita’ intimata ghan-nom tad-ditta
Goldcar kif rapprezentanta f"Malta mir-rikorrent.

I1li ghaldagstant dan it-Tribunal isib li dan l-aggravju mhux gustifikat.

I1li permezz ta’ aggravju ichor ir-rikorrent isostni li d-decizjoni appellata ma
kinitx wahda ragjonevoli. Ir-rikorrent jishaq illi I-Awtorita™ intimata injorat illi
r-rikorrent kien jikri ammont kbir ta’ vetturi kull xahar u kwindi I-ilmenti wkoll
se jirrizultaw fi kwantita'. Illi bir-rispett kollu, dan it-Tribunal ma jarax logika
f’dan lI-argument. Billi wiehed jippresta kwantita® kbira ta’ servizzi ma jfissirx
illi ta bil-fors irid ikun hemm kwantita™ kbira ta’ ilmenti. Ir-ragunament
imressag mir-rikorrenti ma jsegwix. Jekk wiehed jaghzel li jopera fis-suq bi
kwantita™ kbira ta’ vetturi huwa forsi mistenni li jkun hemm xi Imenti. Il-
problema pero’, fil-kaz odjern, tirrizulta li l-ilmenti kienu ta’ natura ripetittiva
u baqghu jippersistu ghal diversi snin. Dan ifisser li r-rikorrent ma kellux
interess li jirrimedja n-nuqgasijiet tieghu biex I-ilmenti jongsu. Komparat man-
numru kbir ta’ Imenti 1i kien hemm, huma biss ftit I-istess ilmenti li gew
indirizzati serjament mir-rikorrent.

Ili r-rikorrent jghid ukoll illi d-decizjoni tal-Awtorita™ intimata kienet xprunata
minn indhil tal-MCCAA. lli dan it-Tribunal ma jara xejn hazin fil-fatt i I-
MCCAA gabet I-ilmenti ricevuti minnha a konjizzjoni tal-entita’ li tillicenzja I-
operat tar-rikorrent. Filwaqt li t-Tribunal jifhem li kull awtorita™ ghandha I-
obbligi u d-doveri taghha, ma jara xejn irregolari ghall-fatt li I-MCCAA, li
ghandha d-dover li tipprotegi d-drittijiet tal-konsumaturi, gibdet I-attenzjoni tal-
Awtorita” intimata ghal kwalunkwe azzjoni li setghet tittiehed da parti tal-istess
Awtorita’.

I1li ghalhekk anke dan I-aggravju mhux gustifikat.

Ghaldagstant it-Tribunal igis li ma kien hemm xejn irragjonevoli jew irregolari
fil-mod kif agixxiet I-Awtorita” intimata. Ma jirrizultax li hadet id-decizjoni
b’mod mghaggel, u dan ghaliex fil-fehma tat-Tribunal ghamlet perjodu twil
taghti cans lir-rikorrent jirrimedja s-sitwazzjonijiet li kienu ged jinholqu u li
kienu ged jitfghu dell ikrah fuq ir-reputazzjoni ta’ pajjizna. Jirrizulta li ma
ttiehdet ebda azzjoni fil-konfront tar-rikorrent gabel Novembru 2018, u dan sar
mhux mill-Awtorita” intimata izda minn awtorita” ohra. Jirrizulta li sa Novembru
2018, u cioe” meta r-rikorrent dahhal in operazzjoni r-Record 360, I-ilmenti
kienu bil-gzuz. Dan it-Tribunal ma jistax ma jirrilevax illi I-Awtorita™ intimata

rinfac¢jata b’dawk I-ilmenti kollha halliet din is-sitwazzjoni tipprecipita gabel
hadet azzjoni konkreta. It-Tribunal huwa tal-fehma illi fejn jidhlu dawn it-tip
ta’ decizjonijiet huwa tajjeb li wiehed jaghti opportunita™ lil dak li jkun
jirrimedja, pero” malli jirrizulta li s-sitwazzjoni mhux sejra ghall-ahjar, allura
ghandu jkun hemm azzjoni iktar tempestiva u dan sabiex, kif inghad hawn fuq,
tigi evitata hsara irrimedjabli lir-reputazzjoni ta’ pajjizna anke b’artikli f*gurnali
influwenti barranin bhal ma hu evidenzjat mill-artikolu fil-London Sunday
Times Business Section esebit a fol. 123 tal-process intitolat “Vehicle hire
“cowboys” Goldcar blew holes in our holiday budgets” liema artikolu jitratta
s-servizz hazin moghti mid-ditta Goldcar f’numru ta’ pajjizi, inkluz Malta.

DECIDE

Ghaldagstant, it-Tribunal, ghar-ragunijiet hawn fuq esposti gieghed jichad I-
appell tar-rikorrent u jilga’ r-risposta tal-Awtorita” intimata.

Bl-ispejjez kontra r-rikorrent.

Magistrat Dr. Charmaine Galea
President tat-Tribunal ta’ Revizjoni Amministrattiva

Diane Gatt
Deputat Registratur

